
Bekas rakan sekolah
bangga pelantikan

Bagan Datoh:Masyarakat pelbagai
kaum di kawasan Parlimen Bagan
Datoh teruja dengan pelantikan
Datuk Seri Ahmad Zahid Hamidi
sebagai Timbalan Perdana Menteri
baru.

Ahmad Zahid, yangjuga Anggota
Parlimen Bagan Datoh, adalah
Timbalan Perdana Menteri perta-
ma berasal dari Perak.

Bekas rakan sekolahnya Omar
Saffian, 65, berkata beliau menge-
nali Ahmad Zahid sejak berusia 12
tahun ketika mereka belajar di Se-
kolah Kebangsaan Sungai Nipah
Darat di sini.

“Pada ketika itu, Datuk Seri ber-

ada di darjah empat manakala saya
di darjah enam. Kami sama-sama
berjalan kaki ke sekolah setiap ha-
ri,” katanya.

Omar yang bekerja sebagai pe-
kebun Kkelapa, menyifatkan ke-
pimpinan Ahmad Zahid terserlah

sejak di bangku sekolah lagi.
“Datuk Seri pelajar yang pandai
dan mesra dengan rakan-rakan
sekolahnya. Saya bangga bekas ra-
kan sekolah kini menjadi Timbalan
Perdana Menteri,” katanya.
Timbalan Ketua UMNO Bahagian
Bagan Datoh Khairuddin Termizi
berkata, seluruh anggota UMNO
bahagian itu bersyukur dengan pe-

lantikan Ahmad Zahid dalam Ka- -

binet pimpinan Najib.

“Ini satu penghormatan kepada
rakyat Bagan Datoh dan kami ber-
terima kasih kepada Perdana Men -
teri kerania memberi kepercayaan
(kepada Ahmad Zahid) dan ini
amanah memikul tanggungjawab
yang berat,” katanya.

Beliau berkata, satu majlis ke-
syukuran akan diadakan oleh UM~
NO Bahagian Bagan Datoh bagi
meraikan pelantikan Ahmad Zahid
dalam masa terdekat. -BERNAMA

Anak Perak

Bagan Datoh: Ahli keluarga dan
penduduk di daerah ini teruja dan
gembira apabila mendapat tahu
Ahli Parlimen Bagan Datoh, Datuk
:Seri Dr Ahmad Zahid Hamidi di-
lantik sebagai Timbalan Perdana
Menteri, semalam.

Sepupu Ahmad Zahid, Azhan
Mokhtar, 58, berkata, dia terharu
apabila mendapat tahu sepupunya
itu dilantik menyandang jawatan
berkenaan pada sidang media oleh
Perdana Menteri, Datuk Seri Najib
Razak dalam rombakan Kabinet
terbaru yang disiarkan secara
langsung menerusi televisyen, pe-
tang semalam.

Menurutnya, dia tidak sempat
menonton pengumuman itu ke-
rana tidak sihat, namun seorang
rakannya menghantar pesanan
menerusi-WhatsApp memaklum-

| REAKSI Zuhid selep
diurnumxan sebagai
Timbaicn Perdana Mente

pertama

kan mengenai pengumuman itu,
jam 2.14 petang.

“Kami sekeluarga tumpang
gembira atas pelantikan itu, apa-
tah lagi ini kali pertama seorang
anak negeri kelahiran Perak dan
Bagan Datoh dilantik ke jawatan
sk

“Dalam kegembiraan itu, kami
turut sedih kerana Allahyarham
bapanya, Hamidi Abdul Fatah
yang meninggal dunia pada tahun
lalu akibat jangkitan paru-paru
tidak sempat melihat anaknya itu
menjadi Timbalan Perdana Men-
el

“Walau apapun, kami berharap
beliau dapat melaksanakan tang-
gungjawab diamanahkan kepada-
nya,” katanya ketika ditemui di
rumahnya di Kampung Sungai Ba-
lai di sini, semalam.

Bl Zahid galas tanggungjawab
jaga negara, semua bangsa

Putrajaya: “Ini bukan satu habuan
(tetapi), ia satu tanggungjawab ha-
rus saya terjemahkan untuk ne-
gara, orang Melayu serta seluruh
bangsa di Malaysia,” kata Timbalan
Perdana Menteri Datuk Seri Dr Ah-
mad Zahid -Hamidi.

Beliau berkata demikian ketika
memberi maklum balas mengenai
pelantikannya sebagai Timbalan
Perdana Menteri menggantikan
Tan Sri Muhyiddin Yassin berkuat
kuasa hari ini.

Selain Timbalan Perdana Men-
teri, Ahmad Zahid masih kekal
memegang jawatan Menteri Dalam
Negeri dalam rombakan Kabinet
baharu yang diumumkan Perdana
Menteri Datuk Seri Najib Razak di
Bangunan Perdana Putra, semalam
sini, semalam.

Ahmad . Zahid berkata, beliau
bersyukur serta menjunjung kasih
kepada Yang di-Pertuan Agong
Tuanku Abdul Halim Mu’adzam
Shah yang memperkenan pelan-
tikannya atas cadangan Perdana
Menteri.

“Saya mengucapkan terima ka-
sih di atas kepercayaan yang di-

FOYO: EFFENDY RASHID

GAMBAR arkib tiga pimpinan tertinggi
- UMNO pada Perhimpunan Agung
- UMNO 2014 di Dewan Merdeka, Pusat
Dagangan Dunia Putra.

30 tahun telan
pahit manis

T R ranjau politik

Datult Seri Dr Ahmad Zahid
Hamidi berpengalaman lebih 30
tahun dalam bidang politik selain
berpengalaman luas dalam bidang
perniagaan perbankan.
Berkelulusan PhD-Komunikasi
dari Universiti Putra Malaysia
(UPM), Ahmad Zahid, 62, anak

mula menjadi anggota Kabinet se-
bagai Menteri di Jabatan Perdana
Menteri (2008-2009) semasa
pentadbiran Perdana Menteri Tun
Abdullah Ahmad Badawi.

Beliau kemudian menyandang
jawatan Menteri  Pertahanan
(2009-2013) sebelum bertukar ke
portfolio sekarang sebagai Menteri
Dalam Negeri sejak 16 Mei 2013.

Sebelum menjadi anggota Ka-
binet, beliau pernah berkhidmat
dalam pentadbiran Kerajaan se-
bagai Timbalan Menteri Pelanco-
ngan pada 2004 dan Timbalan
Menteri Penerangan
(2006-2008).

Hubungan Kkerja antara Ahmad
Zahid dengan Najib agak la-
ma terjalin Kerana
beliau pernah ber-
khidmat sebagai

setiausaha politik
kepada Najib se-
masa Perdana
Menteri pada
ketika itu men-
jadi Menteri Belia

Menteri Pertaha-
nan (kesemuanya
dari 1987-1993).
Sebelum itu beliau
dilantik sebagai
anggota De-

berikan oleh Perdana Menteri.

“Tentunya saya dapat memaha-
mi keputusan yang dibuat (Najib)
adalah keputusan berat namun,
saya fikir atas rasa kebersamaan
yang terlalu lama antara beliau dan
saya, dalam memikul tanggung-
jawab ini saya tidak dapat elak-
kan,” katanya.

Tentunya

saya dapat
memahami keputusan
yang dibuat adalah
keputusan berat
namun, saya fikir atas
rasa kebersamaan
yang terlalu lama
antara beliau dan-
saya, dalam memikul
tanggungjawab ini
saya tidak dapat
elakkan”
Dr Ahmad Zahid Hamidi

kelahiran Bagan Datoh, Perak,

dan Sukan dan

wan Negara selama satu penggal
dari 1991 hingga 1994.

Ahmad Zahid mula bergiat aktif
dalam politik apabila dipilih se-
bagai Ketua Pergerakan Pemuda
UMNO bahagian Bagan Datoh
pada 1984 dan dari situ, beliau
terus mendaki tangga dalam per-
juangan politik UMNO peringkat
nasional sehingga terpilih sebagai
Ketua Pemuda UMNO Malaysia
(1996-1999).

Kerjaya politik beliau kian me-
nyinar apabila terpilih sebagai
anggota Majlis Tertinggi UMNO se-
lama dua penggal iaitu bagi
2000-2003 dan 2004-2007.

Ahmad Zahid dipilih sebagai se-
orang daripada tiga Naib Presiden
UMNO selama dua penggal iaitu
pada 2008-2011 dan 2013-2016.

Pada Pilihan Raya Umum ke-13
lalu, beliau mengekalkan Kkerusi
Parlimen Bagan Datoh untuk
penggal kelima selepas menewas-
kan Madhi Hasan (Parti Keadilan
Rakyat) dengan majoriti 2,108 un-
di. Dr Ahmad Ahmad Zahid mem-
peroleh 17,176 undi. i

Beliau dipilih sebagai Ketua
UMNO Bahagian Bagan Datoh se-- -
jak 1995 dan mengekalkan jawa-
tan itu sehingga sekarang.

Sebelum menceburi bidang po-
litik, Ahmad Zahid pernah men-
ceburi sektor perbankan dan ber-
khidmat di beberapa bank séperti
OCBC sebagai pegawai bank
(1976-1977), di Bank Simpanan
Nasional (BSN) sebagai penolong
pengurus (1977-1979) dan di Per-
modalan Nasional Berhad (PNB)
sebagai pengurus pemasaran
Amanah Saham Nasional (ASN)
(1979-1984).

Pengalaman luas beliau dalam
bidang perbankan Kkemudian
membawa beliau dilantik sebagai
Pengerusi Bank Simpanan Nasio-
nal dari 1994 hingga 1999 dan
pernah dilantik sebagai Pengerusi
Syarikat Perumahan Negara Ber-
had (SPNB) pada 2000.

Ahmad Zahid mendapat pen-
didikan awal di Sekolah Kebang-
saan Sungai Balai, Rungkup se-
belum menyambung pelajaran di
Sekolah Menengah Agama Izu-
ddin Shah, Ipoh dan Sekolah
Tengku Ampuan  Rahimah,
Klang. .

Beliau kemudian melanjutkan
pengajian peringkat ijazah sar-
jana muda di Universiti Malaya
(UM) pada 1976.

Ahmad Zahid memperoleh
ijazah Sarjana Sains (Komunikasi
Korporat) - pada 2000 dan ke-

mudiannya ijazah doktor falsafah
PhD-Komunikasi dari UPM.

Hasil perkongsian hidupnya de-
ngan Datin Seri Hamidah Khamis,
60, mereka dikurniakan dua pu-
teri Nurulhidayah, Nurulizawani
dan tiga putera, Ahmad Khairul
Hafies, Ahmad Syafiq Hazieq, Ah-
mad Asyraf Arief. - BERNAMA

